
 SEQ CHAPTER \h \r 1Joe Beste no de Sari
Tekst:  II Petrus 1:3. So leki Hem Gado krakti ben gi wi alasani disi de fanowdoe foe libi nanga Gado-fasi, doro da sabi foe Hem disi ben kari wi kom na glori nanga krin libi.  4. A ben gi wi toemoesi bigi diri pramisi, foe nanga dem oen kan kisi wan pisi foe Gado-fasi, di oen ben komopo foe da pori disi de foe grontapoe nanga hem lostoe.
Inleiding: Omeni leisi wi proberi tranga foe doe wan sani, ma a no luk - a no go, a no wroko sref’srefi.  En wi taki: “Ma mi doe mi beste... mi doe mi uiterste beste...”  Ma lobiwan, wi beste no sari, ma Jezus beste de sari alatem.  En wi moesoe loekoe na sani nanga dem ai foe Gado, en no dem ai foe libisoema.

I. 
Wi beste no de sari foe verloesoe foe sondoe

A. 
Libisoema proberi dem beste foe kom fri foe sondoe

1. 
Dem proberi foe libi wan boen libi

2. 
Dem proberi foe hori demsrefi boen nanga dem naaste

3. 
Dem proberi foe jepi sikiwan en potiwan

B. 
Libisoema proberi foe kom fri foe da paiman foe sondoe doro religie

1. 
Dem meki omeni ofrandi, go na flagi tiki, go na bonoeman, doe ala sortoe sani

2. 
Dem proberi foe poeroe dem sondoe nanga wiwiri watra, pimba doti

3. 
Dem dopoe, teki heilige communie, go na formsel efoe belijdenis

4. 
Dem go na kerki, gi moni na kerki, enz.

C. 
Ma Jezus ben sori dati da beste foe libisoema no de sari sref’srefi

1. 
Nikodemus ben de wan foe dem beste man foe grontapoe, ma dati no ben sari.  

a. 
A ben de wan bigi kerkiman

b. 
A ben de wan bigi leriman

c. 
Ma Jezus ben sori dati joe moesoe gebore njoenjoen baka

2. 
Cornelius ben de wan boen soema, ma Gado ben seni wan engel go na hem, disi ben sori dati a moesoe kari Petrus kom.  

a. 
A ben gi moni na dem Djoe

b. 
A ben gi moni na potiwan

c. 
A ben faste en begi

d. 
Ma dati no ben sari

e. 
En Petrus ben sori Cornelius dati a moesoe teki Jezus leki verloesoeman

D. 
Gado ben sori disi duidelijk na omeni fasi

1. 
A ben stel dem wet

a. 
Dede de da paiman foe sondoe

b. 
Sondro trowe broedoe pardon no de

2. 
Ala dem ofrandi na ini da OT ben sori dede & trowe broedoe

3. 
Dem 10 gebod ben sori da wani foe Gado, ma wi no man hori dem

4. 
Da berge-rede ben de foe meki dati kom moro duidelijk, en te foe kaba, a ben doe hem wroko na ini mi libi, nanga da versi disi: Mt. 5:48. Foe dat'ede oen moesoe de volmaakt so leki oen Tata disi de na ini hemel de volmaakt.
II. 
Ja, lobiwan, wi beste no de sari foe verloesoe foe da paiman foe sondoe.  A no de sari foe go na hemel.  Soema doe dem beste, ma a no sari

A. 
Dem wroko tranga na ini da religie foe dem

1. 
Efoe meki ofrandi & doe bepaalde ceremonie

2. 
Efoe gi moni

3. 
Efoe dopoe

4. 
Efoe sacramenti

5. 
Efoe boen wroko

B. 
Bijbel boekoe taki:

1. 
Efesi 2:8-9  8. Bikasi doro gnade oen ben kisi verloesoe doro bribi; en dati no ben komopo foe oensrefi; a de da presenti foe Gado;  9. A no komopo foe wroko, so dati no wan soema kan taki nanga bigi-fasi.
2. 
Titus 3:5 No foe dem boen wroko foe gerechtigheid disi wi ben doe, ma foe Hem boen-hati ede A ben verloesoe wi doro da wasi foe da njoen-geboorte, nanga da njoen libi foe da Santa Jeje,

3. 
Galaten 2:16 Wi sabi dati wan soema no kan kom regtvaardiki nanga dem wroko foe da wet, ma nanga da bribi foe Jezus Kristus nomo. So leki wi ben bribi na ini Jezus Kristus, wi ben sa kom regtvaardiki doro da bribi foe Kristus, en no doro dem wroko foe da wet, bikasi no wan soema kan kom regtvaardiki doro dem wroko foe da wet.

C. 
Ma Gado ben lobi wi, en A ben seni Jezus Kristus kom:

1. 
Romeini 3:10, 12, 23 10. So leki a de skrifi taki: No wan soema de regtvaardiki, no wan srefi.11. No wan soema de disi abi froestan; no wan soema de disi de soekoe Gado.12. Dem alamala ben komopo libi da pasi; dem alamala no de waarti noti; no wan soema de doe boen, no wan srefi. 23. Bikasi dem alamala ben doe sondoe, en dem mankeri da glori foe Gado.
2. 
Romeini 5:12 Foe dat'ede, so leki doro wan mansoema, sondoe ben kom na grontapoe, en doro sondoe, dede ben kom; so dede ben pasa na tapoe ala soema, bikasi dem alamala ben doe sondoe.

3. 
Romeini 6:23 Bikasi dede de da paiman foe sondoe, ma da presenti foe Gado de libi foe teego doro Jezus Kristus wi Masra.

D. 
Ma da wroko foe Jezus de sari, efoe wi poti wi vertrouw tapoe Hem wroko, en no tapoe dem wroko dati wisrefi de doe.

1. 
Jn. 1:12 Ma ala dem disi ben teki Hem, na dem A ben gi krakti foe tron pikin foe Gado, dem disi de bribi na Hem nem;
2. 
Jn. 3:16 Bikasi Gado ben lobi ala soema so tee dati A ben gi Hem wan enkri gebore Pikin abra, foe ibri soema disi de bribi na Hem no moesoe go lasi, ma a sa abi da libi foe teego. 

3. 
Jn. 3:36 Da soema disi bribi na da Pikin abi libi foe teego; en da soema disi no de bribi na da Pikin no sa si libi, ma da hatibron foe Gado de tan na hem tapoe.

4. 
Jn. 5:24 Troe, troe, Mi taki gi oen taki: Da soema disi jere Mi woortoe, en a bribi na tapoe Hem disi ben seni Mi kom, hem abi libi foe teego, en a no sa kom na kroetoe; ma a ben abra komopo foe dede kaba go na libi.

5. 
Jn. 10:27-29 27. Mi skapoe jere Mi stem, en Mi sabi dem, en dem waka na Mi baka.  28. En Mi gi dem da libi foe teego; en noiti dem sa go lasi, en no wan soema sa poeroe dem komopo foe Mi anoe.  29. Mi Tata, disi ben gi Mi dem, Hem de moro bigi leki alasani; en no wan soema kan poeroe dem komopo foe Mi Tata anoe.

6. 
Romeni 10:9. Dati efoe joe bekenti Masra Jezus nanga joe mofo, en joe bribi na ini joe hati dati Gado ben opo Hem baka foe dede, dan joe sa feni verloesoe.10. Bikasi nanga da hati, libisoema bribi na gerechtigheid, en nanga da mofo dem bekenti foe feni verloesoe....13. Bikasi ibri soema disi sa kari da nem foe Masra sa feni verloesoe.
III. 
Joe beste no de sari foe libi leki wan troe troe bribiwan.  Paulus, mi bribi, ben de da beste Kristen na ini da Njoen Testamenti.  Ma a ben drai hem libi omeni jari en loekoe san a ben taki abra na ini Romeini  - fa hem libi ben de fosi, en dan moro lati:

A. 
Romeini 7:14. Bikasi wi sabi taki da wet de jeje-fasi; ma mi de skin-fasi, en mi ben seri na ondro sondoe kaba. 15. Bikasi da sani disi mi doe, dati mi no froestan; bikasi san mi wani doe, dati mi no doe; ma da sani disi mi no lobi kwet'kweti, dati mi doe. 16. Dan efoe mi doe da sani disi mi no wani, mi taki dati da wet de boen. 17. Dan a no de mi moro disi de doe da sani, ma sondoe disi libi na mi ini. 18. Bikasi mi sabi dati na mi ini (dati wani taki, na ini mi skin), no wan boen sani de libi; bikasi mi abi da wani na mi ini, ma mi mankeri da krakti foe doe san disi de boen. 19. Bikasi mi no doe da boen disi mi wani, ma da ogri disi mi no wani, na dati mi doe. 20. Now efoe mi doe san mi no wani, dan a no de mi moro disi doe dati, ma da sondoe disi libi na mi ini. 21. So mi feni wan wet dati te mi wani doe boen, ogri de libi na mi ini. 22. Bikasi mi lobi da wet foe Gado na mi inisei-soema; 23. Ma mi si wan tra wet na ini mi skin, disi feti agensi da wet foe mi prakseri, en disi tjari mi go na ini katibo foe da wet foe sondoe disi de na ini mi skin. 24. O fa mi de wan mofina soema! Soema sa verloesoe mi foe da skin foe dede disi? 25. Ma grantangi foe Gado doro Jezus Kristus wi Masra! 26. Da so nanga mi prakseri, mi dini da wet foe Gado, ma na ini da skin-fasi, mi dini da wet foe sondoe.
B. 
Paulus ben feni dati na ini hem owroe natuur, da skin fasi, no wan boen sani ben de.  Ma wan oplossing de: 

1. 
Romeini 8:1. Foe dat'ede now no wan vonisi de gi dem soema disi de na ini Kristus Jezus disi no waka na baka da skin, ma na baka da Jeje.2. Bikasi da wet foe da Jeje foe libi na ini Kristus Jezus ben meki mi kom fri foe da wet foe sondoe nanga dede.3. Bikasi san da wet no ben man doe, bikasi wi skin-fasi ben meki da wet kom swaki, Gado ben seni Hem egi Manpikin foe doe, disi ben kom na ini skin-fasi en foe sondoe ede, en A ben vonisi sondoe na ini skin-fasi;4. So dati da gerechtigheid foe da wet sa kom troe na wi ini; wi disi no waka na baka da skin, ma na baka da Jeje. 5. Bikasi dem soema disi de foe da skin prakseri dem sani foe da skin, ma dem soema di de foe da Jeje prakseri dem sani disi de foe da Jeje.6. Bikasi foe abi skin-prakseri de da dede; ma foe abi Jeje-prakseri de libi nanga vrede.7. Bikasi da skin-prakseri de wan feanti foe Gado; bikasi a no saka na ondro da wet foe Gado; en foe troe, a no man doe so.8. Da so dem soema disi de na ini da skin-fasi no kan gi Gado prisiri.9. Ma oen no de na ini da skin-fasi, ma na ini da Jeje-fasi, efoe da Jeje foe Gado de libi na oen ini. Now efoe iniwan soema no abi da Jeje foe Kristus, a no de foe Hem.

2. 
So srefi wi si da woortoe na ini Galaten 2:20 Mi kruisi makandra nanga Kristus; tokoe mi libi; ma a no de mi, ma Kristus disi libi na mi ini; en da libi disi mi libi now na ini da skin, mi libi doro da bribi foe da Manpikin foe Gado, disi ben lobi mi, en disi ben gi Hemsrefi abra foe mi ede.
C. 
San wi moesoe doe?

1. 
Romeini 6:6 Disi wi moesoe sabi: dati wi owroe soema de kruisi makandra nanga Hem, foe da skin foe sondoe moesoe go pori, so dati wi no sa dini sondoe moro.7. Bikasi da soema disi dede kaba de fri foe sondoe.
2. 
Romeini 6:11 So srefi oen moesoe loekoe na oensrefi leki oen dede kaba gi sondoe, ma oen de libi gi Gado doro Jezus Kristus wi Masra.

3. 
Romeini 6:12-13 12. Foe dat'ede, no gi da sondoe pasi foe de basi abra oen skin, so dati oen sa arki hem na ini hem lostoe;13. En no gi dem pisi foe oen skin abra leki wrokosani foe ongerechtigheid foe doe sondoe; ma gi oensrefi abra na Gado, leki soema disi ben komopo foe dede en kom na libi baka, en gi dem pisi foe oen skin abra na Gado leki wrokosani foe doe gerechtigheid.

D. 
Disi wani taki dati da Jeje moesoe basi wi libi momenti foe momenti.  Wi moesoe waka na ini da Jeje: Galaten 5:16. Disi mi taki dan, taki: Waka na ini da Jeje, en oen no sa doe san da skin de lostoe.  17. Bikasi da skin de lostoe agensi da Jeje, en da Jeje agensi da skin; alatem dem toe feti agensi demsrefi, so dati oen no kan doe dem sani disi oen ben sa wani doe.  18. Ma efoe da Jeje tiri oen, dan oen no de na ondro da wet.  19. Now dem wroko foe da skin sori demsrefi krin taki: soetadoe, hoeroedoe, fisti-fasi, takroe lostoe,   20. Afgodrei, tovroe-wroko, mandi, hori na hati, djaroesoe, faja-hati, stree, prati, falsi leri,  21. Bigi-ai, foe kiri soema, droengoe-fasi, foe njan en dringi pasa marki, en dem sortoe sani disi; mi taigi oen now so leki mi ben taigi oen na dem dei na wi baka dati da soema disi abi da gwenti foe doe dem sortoe sani disi no sa kisi wan erfenis foe da kownoekondre foe Gado.  22. Ma da froktoe foe da Jeje de lobi, prisiri, vrede, pasensi, safri-fasi, boen-hati, bribi,   23. Saka-fasi, foe dwingi joesrefi; no wan wet de agensi dem sortoe sani disi.  24. En dem soema disi de foe Kristus ben kruisi da skin nanga hem faja-hati en lostoe.  25. Efoe wi libi na ini da Jeje, dan meki wi waka na ini da Jeje toe.
E. 
Wantoe voorbeeld:

1. 
Paulus na ini da doengroe-oso na Filippi

2. 
Stefanus di dem ben fringi ston na hem tapoe

3. 
Paulus na Lystra

4. 
Johannes na Patmos

IV. 
Wi wroko mi bribi no sa sari foe tjari bigi wini na ini hemel aparti foe da wroko foe da Santa Jeje na mi ini

A. 
II Kor. 5:10 Bikasi wi alamala moesoe kom na fesi foe da kroetoe-stoeroe foe Kristus, foe ibri soema sa kisi dem sani disi a ben doe na ini hem skin, so leki a ben doe, efoe boen, efoe ogri.
B. 
Romeini 14:10-12 10. Ma foe san'ede joe kroetoe joe brada? En foe san'ede joe loekoe na joe brada leki a de lagi? Bikasi wi alamala sa tanapoe na fesi foe da kroetoe-stoeroe foe Kristus.11. Bikasi a de skrifi taki: So leki Mi de libi: so Masra de taki: Ibri kindi sa boigi gi Mi, en ibri tongo sa bekenti na Gado. 12. We dan, ibriwan foe wi moesoe taki foe hemsrefi na fesi foe Gado.
C. 
I Kor. 3:10. So leki da gnade foe Gado ben gi mi, leki wan koni bouw-meester mi ben seti da fondamenti, en wan trawan ben bouw na hem tapoe. Ma meki ibri soema loekoe boen fa a de bouw na hem tapoe.  11. Bikasi no wan soema kan seti wan tra fondamenti boiti da wan disi ben seti kaba, disi de Jezus Kristus.  12. Now efoe iniwan soema bouw na tapoe da fondamenti disi nanga gowtoe, sorfoe, diri ston, oedoe, drei grasi, efoe aleisi boeba;  13. Ibriwan soema wroko sa kom na krin, bikasi da dei sa sori dati; bikasi da faja sa sori hem, bikasi a sa kom na krin nanga faja; en da faja sa tesi ibri soema wroko, foe si sortoe wroko a de.  14. Efoe iniwan soema wroko sa tan disi a ben bouw na tapoe, dan a sa kisi hem paiman.  15. Ma efoe iniwan soema wroko sa bron, dan a sa lasi dati, ma hemsrefi sa feni verloesoe, tokoe so leki doro faja.
D. 
Wi si dati Gado sa si sortoe wroko - sortoe kwaliteit a sa de

1. 
Ongelovige no sa kisi noti direkt na ini hemel: Mt. 7:21. A no de ibri soema disi taki gi Mi taki: Masra, Masra, disi sa kom na ini da kownoekondre foe hemel; ma da soema disi de doe da wani foe Mi Tata disi de na ini hemel.  22. Na da dei dati, foeroe soema sa taki gi Mi taki: Masra, Masra, wi no ben taki profeti-tori na ini Joe nem? Wi no ben jagi takroe jeje poeroe na ini Joe nem? En wi no ben doe foeroe wondroewroko na ini Joe nem?  23. Ma dan Mi sa taki gi dem taki: Noiti Mi ben sabi oen. Komopo na Mi fesi, oen soema disi doe ogri wroko.
2. 
Sani na ini da skin no gi Gado prisiri: Rom. 8:7. Bikasi da skin-prakseri de wan feanti foe Gado; bikasi a no saka na ondro da wet foe Gado; en foe troe, a no man doe so.8. Da so dem soema disi de na ini da skin-fasi no kan gi Gado prisiri.
E. 
Meki wi loekoe na wantoe kroon:

1. 
Da kroon foe libi  Jakobus 1:12 Blesi foe da soema disi hori doro na ini tesi; bikasi te a ben kisi tesi kaba, a sa kisi da kroon foe libi, disi Masra ben pramisi foe gi dem soema disi lobi Hem.  Ma Jezus de da pasi, da libi... A de komopo foe Jezus wawan

2. 
Da kroon disi noiti pori: I Kor. 9:24. Oen no sabi dati na ini wan stree, ala dem soema de lon ma wan soema nomo sa kisi da prijs? Lon dan so dati oen kan wini.  25. En ibri soema disi proberi foe wini da stree de dwingi hemsrefi na ini alasani. Now dem doe disi foe kisi wan kroon disi sa pori, ma wi doe so foe kisi wan kroon disi noiti sa pori.  Wi kisi hem te wi dwingi wisrefi - ma dati komopo foe da Santa Jeje

3. 
Da kroon foe glori: I Petrus 5:3. No prei basi na tapoe da erfenis foe Gado, ma de leki wan eksempre gi dem skapoe,4. En te da hede Skapoeman sa kom, oen sa kisi wan kroon foe glori disi noiti sa pori.  Ma Gado taki dati A no sa gi Hem glori na trawan - so a komopo foe wi positie na ini Jezus...

4. 
Da kroon foe gerechtigheid: II Tim. 4:8. Na fesi, da kroon foe gerechtigheid tan klari gi mi, disi Masra, da regtvaardiki kroetoeman, sa gi mi na da dei dati; en no na mi wawan, ma na ala dem soema toe disi lobi fa A sa sori Hemsrefi.  Ma Jezus de wi gerechtigheid

5. 
Da kroon foe prisiri: I Tess. 2:19-20 19. Bikasi san de wi hopoe efoe wi prisiri efoe wi kroon foe prisiri? A no de oen na da fesi foe wi Masra Jezus Kristus te A sa kom baka?  20. Bikasi oen de wi glori nanga wi prisiri. Ma Jezus gi wi da boskopoe nanga da overwinning

V. 
Gado gi wi alasani wi abi fanowdoe - 

A. 
Fil. 4:19 Ma mi Gado sa gi oen alasani disi oen abi fanowdoe foe Hem goedoe na ini glori doro Kristus Jezus.
B. 
II Petrus 1:3 So leki Hem Gado krakti ben gi wi alasani disi de fanowdoe foe libi nanga Gado-fasi, doro da sabi foe Hem disi ben kari wi kom na glori nanga krin libi.  4. A ben gi wi toemoesi bigi diri pramisi, foe nanga dem oen kan kisi wan pisi foe Gado-fasi, di oen ben komopo foe da pori disi de foe grontapoe nanga hem lostoe.
C. 
Kristus beste de sari: Fil. 4:13 Mi kan doe alasani nanga Kristus, disi de gi mi tranga.
VI. 
Disi de da aanstoot foe da kruisi.  Soema lobi foe denki dati san dem doe de nofo - ma da kruisi taki: Nono...
A. 
Galaten 6:14 Ma Gado moesoe kibri mi, dati mi no glori boiti na ini da kruisi foe wi Masra Jezus Kristus, disi kruisi grontapoe gi mi en mi gi grontapoe.
B. 
Fil. 3:18. (Bikasi foeroe soema de waka, so leki mi ben taigi oen omeni leisi kaba, en mi de taigi oen baka nanga watra-ai, dati dem de feanti foe da kruisi foe Kristus;  19. Da kaba foe dem de pori-fasi, dem bere de dem Gado, en dem glori de na ini dem sjem, disi prakseri soso grontapoe sani.)  20. Bikasi wi kondre de na ini hemel; foe drape wi wakti toe foe si da Verloesoeman, Masra Jezus Kristus. 21. Disi sa kenki wi skin disi sa go pori, foe a sa tron leki Hem glori skin, nanga da wroko foe Hem makti foe meki alasani saka na Hem ondro.
C. 
Meki wi bouw wi heri libi tapoe Jezus.  Hem wawan de sari, en A libi na wi ini, en A wani gi wi da wini libi: I Kor. 15:57 Ma grantangi foe Gado, disi ben meki wi tron winiman doro wi Masra Jezus Kristus.  58. Foe dat'ede, mi lobi brada, tan faste, no seki, ma doe foeroe wroko alatem na ini Masra, bikasi oen sabi taki oen wroko na ini Masra no de foe soso.

